
अतारांकित प्रश्‍न सं. 1226
16.08.2013 को दिया जाने वाला उत्‍तर 
रेलगाडि़यों की औसत गति
1226.
श्री के. एन. बालगोपाल :

क्‍या रेल मंत्री यह बताने की कृपा करेंगे कि : 
(क)
क्‍या रेलवे की देश में परिचालित हो रही भिन्‍न-भिन्‍न रेलगाडि़यों की औसत गति में वृद्धि करने की कोई योजना है; 
(ख)
यदि हां, तो तत्‍संबंधी ब्‍यौरा क्‍या है;  

(ग) 
क्‍या मौजूदा रेलगाडि़यों की गति में वृद्धि करके इनके फेरों को बढ़ाया जा सकता है; और 
(घ) 
क्‍या वर्ष 2020 तक औसत गति में 50 प्रतिशत तक वृद्धि करना सम्‍भव हो पायेगा? 
उत्‍तर

रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) से (घ) : भारतीय रेलों पर गाडि़यों की गति बढ़ाना एक सतत् प्रयास और प्रक्रिया है और यह रेलवे द्वारा अपनी प्रौद्योगिकी-सिगनल प्रणाली, उच्‍च शक्ति वाले इंजनों, आधुनिक कोचों (एलएचबी), बेहतर रेलपथ तकनीक आदि के आधुनिकीकरण में किए गए निवेशों के निरंतर इष्‍टतमीकरण पर निर्भर करता है। सेवाओं के फेरे में वृद्धि करना एक सतत् प्रक्रिया है जो यातायात औचित्‍य, परिचालनिक व्‍यवहार्यता, संसाधनों की उपलब्‍धता आदि के आधार पर निर्भर करता है।
भारतीय रेलों पर खण्‍डीय गति और गाडि़यों की गति बढ़ाना एक सतत् प्रक्रिया है। गाड़ी की गति रेलपथ के स्‍तर, इंजनों सहित चल स्‍टॉक, सिगनल प्रणाली और लाइन क्षमता के उपयोग पर निर्भर करती है। बेहतर एवं अत्‍याधुनिक चल स्‍टॉक, सिगनल प्रणाली की शुरूआत से तथा रेलपथ का बेहतर अनुरक्षण आरंभ करके गाडि़यों की गति में उत्‍तरोत्‍तर वृद्धि हुई है। क्षमता आवर्धन संबंधी कार्यों से गाडि़यों की खंडीय गति में और वृद्धि होगी।  

